
Анас розияллоҳу анҳудан ривоят қилинади:

Расулуллоҳ соллаллоҳу алайҳи васаллам бирор иш оғирлик қилса:

ًالْهَس َتْئِش اَذإ َنْزَحلا ُلَعْجَت َتْنأَو ًالْهَس ُهَتْلَعَج ام َّالِإ َلْهَس َال َّمُهللا

«Аллоҳумма лаа саҳла иллаа маа жаъалтаҳу саҳлан ва анта
тажъалул ҳазна изаа ши`та саҳла», деб айтардилар.

Маъноси: Аллоҳим, Сен енгил этган нарсагина енгилдир. Агар Сен
хоҳласанг, қаттиқ ерни ҳам текис қилувчисан.

Ибн Сунний ривояти.

Аллоҳим, қазои қадарингдан мени рози эт



Ибн Умар розияллоҳу анҳумодан ривоят қилинади:

«Набий соллаллоҳу алайҳи васаллам:

«Бирортангизнинг яшаши қийинлашиб қолса, уйидан кўчага
чиқаётиб, қуйидаги дуоларни айтишдан нима ман қилади?

اَميِف يِل ْكِراَبَو َكِئاَضَقِب يِنِّضَر َّمُهللا ،يِنيِدَو يِلاَمَو يِسْفَن ىَلَع ِهللا ِمْسِب
َتْلَّجَع اَم َريِخْأَت َالَو َتْرَّخأ اَم َليِجْعَت َّبِحُأ َال ىَّتَح يِل َرِّدُق

«Бисмиллаҳи ъала нафсий ва малий ва диний. Аллоҳумма роззиний
биқозоика ва барик лий фийма қуддиро лий  ҳаттаа лаа уҳибба
таъжийла маа аххорта ва лаа та`хийро ма ъажжалта».

Маъноси: Нафсим, молим ва динимга Аллоҳнинг исмини айтаман. Эй
Раббим, қазои қадарингдан мени рози эт. Ва тақдир қилган нарсангни мен
учун баракали қил. Токи, кечиктирган нарсангни шошилтиришни ва
шошилтирган нарсангни кечиктиришни яхши кўрмайин.

Ибн Сунний ривояти.

